FUNKSIONET DHE DETYRAT E MINISTRISË SË ARSIMIT, SPORTIT DHE RINISË

MASR, në përputhje me drejtimet kryesore të politikës së përgjithshme shtetërore, strategjisë kombëtare për zhvillim dhe integrim (2015-2020) dhe me programin e Këshillit të Ministrave e ushtron veprimtarinë e saj në këto fusha përgjegjësie shtetërore:
· Harton dhe zbaton politika që synojnë sigurimin e një sistemi arsimor cilësor, zhvillimin perspektiv të arsimit, zhvillimin dhe mbrojtjen e dijeve me anë të mësimdhënies e të shërbimeve.
· Harton, programon, zhvillon dhe bashkërendon punën për politikat mbrojtëse dhe promovuese si edhe krijon hapësirat e nevojshme për zhvillimin dhe përmirësimin e sistemit arsimor parauniversitar, universitar, zhvillimin dhe përmirësimin e aktiviteteve sportive dhe rinore. 
· Harton politika për përfshirjen e Shqipërisë si një partner aktiv në organizatat ndërkombëtare Evropiane dhe rajonale në fushën e arsimit, sportit dhe rinisë nëpërmjet aderimit dhe bashkëpunimit me institucionet përkatëse. Këto politika kanë për qëllim rritjen e bashkëpunimit mes agjencive qeveritare, partnerëve të huaj dhe shqipëtarë me grupet e tjera me interes ndaj arsimit, në drejtim të shtrirjes së veprimtarive dhe investimeve në arsim. 
· Harton politika për rishikimin e kurrikulave specifike të cilat ndihmojnë në ri-dimensionimin e aktiviteteve sportive, sociale, kulturore, artistike, shkencore të cilat kanë për qëllim afrimin e fëmijëve, studentëve dhe të rinjve me njëri tjetrin, për të bërë të mundur edukimin e një stili jetese të shëndetshëm dhe aktiv.
· Harton politika të cilat zhvillojnë dhe promovojnë aktivitete shkencore në përputhje me prioritetet kombëtare, në sistemin parauniversitar.
· Harton politika të kërkimit dhe zhvillimit duke promovuar aktivitete shkencore, aktivitete me në fokus teknologjinë dhe inovacionin kryesisht në arsimin e mesëm të ulët dhe arsimin e mesëm të lartë. 
· Nëpërmjet strukturave të varësisë MASR mbikqyr problemet e reformës arsimore për sigurimin e cilësisë në fushën e vlerësimit të arritjeve dhe të provimeve;
· Kontrollon dhe vlerëson cilësinë e arsimit të lartë mbështetur në standardet shtetërore të cilësisë dhe në standardet dhe udhëzimet përkatëse të cilësisë në hapësirën Evropiane dhe atë ndërkombëtare të arsimit të lartë.
· Vlerëson në mënyrë të paanshme dhe transparente cilësinë e IAL-ve, njësitë e tyre dhe programet e studimit të të tre cikleve në kuadër të licensimit të tyre dhe vlerësimin e jashtëm në kuadër të akreditimit institucional dhe të programeve të studimit.

FUNKSIONET E MASR JANË:
· Funksione Politike;
· Funksione të Shërbimit Civil;
· Funksione Administrative;
1. Funksionet politike:
· Ministri;
· Zëvendësministri;
· Kabineti;
2. Funksionet e shërbimit civil:
· Sekretari i përgjithshëm;
· Drejtor i përgjithshëm;
· Drejtor;
· Përgjegjës sektori;  
· Specialist 
3. Funksionet administrative:
· Nëpunës informacioni;
· Sekretar;
· Magazinier;
· Shofer;
· Punëtor mirëmbajtjeje;
· Punonjës pastrimi;
· Roje. 

· Ministri është drejtues politik i institucionit të MASR, përgjegjës për tërësinë e veprimtarisë së Ministrisë dhe institucioneve të varësisë brenda fushës përkatëse të veprimtarisë shtetërore. Ministri ushtron detyrat dhe funksionet e përcaktuara nga Kushtetuta, Ligji nr. 9000, datë 30.01.2003 “Për organizmin dhe funksionimin e Këshillit të Ministrave”, Ligjin Nr. 80/2015 “Për Arsimin e Lartë dhe Kërkimin Shkencor në Institucionet e Arsimit të Lartë në Republikën e Shqipërisë” dhe ligjin Nr 69/2012 “Për Sistemin Arsimor Parauniversitar në Republikën e Shqipërisë”. Ministri bashkërendon punën me ministritë dhe institucionet e tjera të administratës qëndrore të shtetit duke siguruar mbështetje të nevojshme për programet afatmesëm dhe afatgjatë të Këshillit të Ministrave.
· Zëvëndësministri kryen funksionin e Ministrit në rastet e mungesave, pamundësisë dhe paaftësisë fizike për të vepruar, ndjek zgjidhjen politike të problematikave, koordinon veprimet me të gjitha strukturat e interesuara dhe të përcaktuara në ligj, në mungesë dhe me autorizim ose porosi të titullarit, nënshkruan akte administrative të cilat protokollohen dhe vulosen. 
· [bookmark: _Toc24113201][bookmark: _Toc26781416][bookmark: _Toc26860185][bookmark: _Toc30767668]Kabineti i Ministrit si strukturë organizative ndihmëse, funksionon pranë Ministrit dhe shërben si organ këshillimor. Drejtorët, këshilltarët dhe sekretarët, gëzojnë statusin e funksionarit politik. Emërimi dhe lirimi ose shkarkimi i funksionarëve politikë të ministrisë bëhet me urdhër të Ministrit. Këshilli i Ministrave  miratonorganizimin dhe rregullat e funksionimit të kabineteve. Struktura dhe organika e kabinetit miratohen si pjesë e organizmit të brendshëm të ministrisë.

Funksionet Administrative
Shërbimi civil në ministri organizohet dhe funksionon sipas ligjit nr 152/2013 “Për nëpunësin civil” dhe akteve nënligjore të dala në zbatim të tij, duke përcaktuar skemën e administrimit të këtij shërbimi. Pozicionet e shërbimit civil klasifikohen sipas kategorive, klasave dhe natyrës së pozicionit. Pozicionet e shërbimit civil ndahen në këto kategori:
a) Të lartë drejtues TND:
· Sekretar i përgjithshëm – është nëpunësi më i lartë civil në MASR. Raporton dhe jep llogari drejtpërdrejtë tek ministri.
· Drejtor drejtorie të përgjithshme – është përgjegjësi kryesor për mbarëvajtjen e punës në Drejtorinë e Përgjithshme përkatëse, kryesisht në mbështetje të punës së Sekretarit të Përgjithshëm. Koordinon punën me strukturat që ka në varësi dhe me njësitë e tjera në ministri.
b) Të mesëm drejtues:
· Drejtor drejtorie – është përgjegjës për mbarëvatjen e punës në drejtorinë përkatëse. Koordinon punën me strukturat që ka në varësi.
c) Të ulët drejtues:
· Përgjegjës sektori – është përgjegjës për mbarëvatjen e punës në sektorin përkatës. 
· Koordinon punën brenda sektorit me specialistët që varen direkt prej tij.
d) [bookmark: _GoBack]Ekzekutiv:
· [bookmark: _Toc24113202][bookmark: _Toc26781417][bookmark: _Toc26860186][bookmark: _Toc30767669]Specialisti – përgjigjet për zgjidhjen ligjore dhe teknike të problemeve brenda sektorit, bashkëpunon me të gjitha strukturat brenda dhe jashtë drejtorisë, realizon detyrat e ngarkuara me ligj ose nga eprorët. 

